
Біздің оқырман 

ТҰРАҚТАНДЫРУ ҚОРЫ ТҰРАҚТАНДЫРУ ҚОРЫ 
ТОЛЫҒЫП ЖАТЫРТОЛЫҒЫП ЖАТЫР

ЖАНЫМА ЖАҚЫН 
«АҚТӨБЕМ» 

Гүлфайруз 
ҚҰРМАНОВА,

Қарауылкелді 
ауылдық 

округі 
әкімдігінің 

кіші 
қызметкері

Облыстық «Ақтөбе» газетінің тұрақты оқырманымын. 
Газетті асықпай оқығанды ұнатамын. Әсіресе ауылдағы 
жаңалықтарды, елге еңбегі сіңіп жүрген адамдар туралы 
мақалаларды қызығушылықпен оқимын. Өйткені олар-
дың арасында өзіміз күнде көріп, араласып жүрген жан-
дар да бар. Бір таныс адамның жасаған еңбегі туралы 
газетке материал шықса, «Еңбегі еленіп, елге үлгі болып 
жатыр екен» деп қуанып қаламын. Маған газеттегі адам 
тағдыры, еңбек туралы жазылған мақалалар ұнайды. 
Қарапайым тіршілік кешіп жүріп, елге пайдасын тигізіп 
жүрген жандардың өмірінен көп нәрсе үйренуге болады. 

Қарауылкелді ауылдық округі әкімдігінде еңбек етемін. 
Сондықтан ауылдың тыныс-тіршілігі маған жақын. Ауыл-
дағы ағайынның қуанышы да, атқарып жатқан жұмы-
сы да мен үшін маңызды. Ауылымызда жақсы бастама 
көтеріліп, игі іс жасалып жатса, оның газет бетінде жа-
зылғанын көріп ерекше қуанамын. Себебі ауылдың жақ-
сы жаңалығы елге жетіп, көпшілікке үлгі болғанын қалай-
мын.

Меніңше, «Ақтөбе» газетінің оқырманға жақындығы 
да осында. Мұнда елдегі өзекті мәселелермен қатар, 
қарапайым адамдардың еңбегі мен ауылдың тыныс-тір-
шілігі де назардан тыс қалмайды. Газетті оқи отырып, 
облыстың әр ауданындағы жаңалықтан хабардар бо-
ласың. Кейде өзің бармаған жерлерді газет арқылы та-
нығандай әсер аласың.

Мен үшін газет оқу — жай ғана ақпарат алу емес.  
Бұл — елдің жаңалығын білу, жақсы адамдардан өне-
ге алу. Әр санынан өзіме керекті бір ой тауып жатамын.

«Ақтөбе» газетінің тұрақты оқырманы ретінде ба-
сылымның ғұмыры ұзақ болсын деп тілеймін. Оқырма-
нын қуантатын жақсы жаңалықтар, елдің еңбегін дәріп-
тейтін мазмұнды мақалалар көбейе берсе екен. 

Байғанин ауданы. 

